
41. An tealaíontóir

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn? 

Tacóimid le healaíontóirí ó chúlraí éagsúla, thar 
réimse disciplíní agus ag gach céim dá ngairmeacha 
chun a gcleachtas a fhorbairt, chun comhoibriú, agus 
chun bheith uaillmhianach agus iad ag déanamh 
saothar ealaíne le agus do leanaí agus daoine óga. 

De réir ár mbeartais Luach Saothair don 
Ealaíontóir, leanfaimid orainn pá agus dálaí 
cothroma d’ealaíontóirí a oibríonn le agus do 
leanaí agus daoine óga a mholadh, agus féachaint 
ar bhealaí le tacú le healaíontóirí gairmeacha 
inbhuanaithe a bhaint amach dóibh féin agus 
a bheith íoctha go cothrom as a saothar. 

De réir ár mbeartais Na hEalaíona Idirnáisiúnta, 
leanfaimid orainn ealaíontóirí agus eagraíochtaí a 
spreagadh chun dul i gcomhar le agus chun leas a 
bhaint as infheistíocht agus tionscnaimh AE agus 
comhpháirtíochtaí idirnáisiúnta eile a thacaíonn 
leo a saothar do agus le leanaí agus daoine óga a 
fhorbairt i gcomhar le comhghleacaithe idirnáisiúnta, 
agus a thacaíonn le daoine óga smaointe ealaíonta 
a mhalartú lena gcontrapháirtithe i dtíortha eile.

Oibreoimid lenár gcomhpháirtithe chun a chinntiú 
go bhfuil ár maoiniú agus ár dtacaíochtaí ar fáil 
agus inrochtana d’ealaíontóirí ó raon cúlraí a 
léiríonn éagsúlacht na leanaí agus na ndaoine óga 
in Éirinn - lena n-áirítear iarratasóirí nua; iarratasóirí 
atá faoi mhíchumas; iarratasóirí ó chúlraí ciníocha 
agus eiticiúla éagsúla; agus iarratasóirí nach é 
an Béarla ná an Ghaeilge a gcéad teanga. 

De réir mar a fhorbraíonn an Chomhairle Ealaíon 
ár mbeartas Ealaíona na Gaeilge, oibreoimid lenár 
gcomhpháirtithe sa Ghaeltacht agus in eagraíochtaí 
Gaeilge chun a chinntiú go bhfuil ár raon maoinithe 
agus tacaíochtaí ar fáil agus inrochtana d’ealaíontóirí 
agus d’eagraíochtaí ealaíne a bhíonn ag obair le 
leanaí agus le daoine óga trí mheán na Gaeilge. 

Cinnteoimid go mbeidh ionadaíocht éagsúil inár 
liostaí piarphainéil, lena n-áirítear painéalaithe óga 
atá 16 bliana d’aois nó os a chionn ó chúlraí éagsúla.

DEISEANNA  

Gheobhaidh ealaíontóirí ó chúlraí éagsúla níos mó 
deiseanna chun a scileanna agus a ngairmeacha a 
fhorbairt i réimse ealaíona leanaí agus daoine óga.   

COINNÍOLLACHA    

Beidh pá agus dálaí oibre níos fearr ag 
ealaíontóirí in áiteanna agus spásanna sábháilte 
chun a gcuid saothair a chruthú agus a léiriú 
le agus do leanaí agus daoine óga.  

AITHEANTAS    

Trínár abhcóideacht agus trínár gcumarsáid, 
beidh tuiscint níos fearr agus níos mó measa ag 
lucht ceaptha beartas agus ag an phobal araon 
ar ealaíontóirí agus ar a ról i dtaobh tacú leis 
na healaíona i saol leanaí agus daoine óga

51. An tealaíontóir (continued)

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn? 

Oibreoimid le comhpháirtithe oideachasúla lena 
chinntiú go mbeidh deiseanna ag éagsúlacht 
níos mó de leanaí agus de dhaoine óga a 
bhfuil fonn orthu gairm sna healaíona agus sna 
tionscail chruthaitheacha a fhorbairt chun na 
scileanna, an teolas agus an taithí a fhorbairt 
a chuideoidh leo barr a gcumais a bhaint 
amach. (Féach freisin: Cumas a Fhorbairt) 

72. Rannpháirtíocht an phobail  

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn? 

Cinnteoimid go mbeidh deiseanna ag leanaí agus 
ag daoine óga a bheith páirteach in eispéiris 
chruthaitheacha ardchaighdeáin thar gach 
cineál foirme ealaíne ar fud ár n-infheistíochtaí 
agus ar fud ár gcomhpháirtíochtaí. 

Tabharfaimid tús áite do chomhpháirtíochtaí 
atá in ann tacú le leanaí agus le daoine óga sult 
a bhaint as na healaíona ag aoiseanna difriúla 
agus thar raon comhthéacsanna. (Féach freisin: 
Pleanáil Spásúil agus Dhéimeagrafach) 

Féachfaimid lena chinntiú go n-aithneofar go 
forleathan go bhfuil sé de cheart ag leanaí a 
bheith rannpháirteach sna healaíona, go mbeidh 
meas air sin, go dtacófar leis sin agus go mbeidh 
sé an-fheiceálach thar ár gcumarsáid phoiblí.  

Spreagfaimid agus tacóimid leis na healaíontóirí 
agus leis na heagraíochtaí ina ndéanaimid 
infheistíocht chun a gcláir a phoibliú go forleathan 
i gcomhar le comhpháirtithe eile agus le 
soláthróirí eile chun rochtain a chur chun cinn. 

Cuirfimid saothar nuálach leanaí, daoine 
óga, ealaíontóirí agus eagraíochtaí sa réimse 
seo chun suntais, agus féachfaimid le 
hinfheictheacht sárchleachtais a mhéadú.  

Bainfimid leas as ár dtionchar chun glórtha leanaí 
agus daoine óga a ardú sna healaíona. Cuirfimid leis 
an tuiscint atá againn ar na healaíona, bunaithe ar 
thuairimí agus ar thaithí leanaí agus daoine óga. 

FÁS 

Méadú intomhaiste ar rannpháirtíocht an 
phobail sna healaíona agus ar fheasacht 
ealaíona leanaí agus daoine óga. 

ROCHTAIN  

Níos mó leanaí agus daoine óga le 
bheith rannpháirteach sna healaíona den 
chéad uair trí chláir spriocdhírithe.  

TACAÍOCHT 

Níos mó comhairle le bheith ar fáil thar earnáil 
na n-ealaíon chun dea-chleachtais a chothú 
agus a fhorbairt d’fhonn rannpháirt a thabhairt 
do leanaí agus do dhaoine óga sna healaíona. 

LUACH    

Níos mó infheistíochta agus aitheantais le tabhairt 
do luach na hoibre a dhéanann leanaí agus daoine 
óga agus don obair a dhéantar leo agus dóibh. 

82. Rannpháirtíocht an phobail (continued)

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn? 

Tacóimid le healaíontóirí agus le heagraíochtaí 
eispéiris chruthaitheacha ardchaighdeáin a 
chruthú a léiríonn éagsúlacht shaol na leanaí, 
lena n-áirítear eispéiris as Gaeilge do leanaí 
atá ag foghlaim na Gaeilge nó atá á dtógáil le 
Gaeilge, lena n-áirítear iad siúd a bhfuil cónaí 
orthu sa Ghaeltacht, atá ag freastal ar naíonraí 
Gaeilge, ar Ghaelscoileanna agus ar Ghaelcholáistí, 
ach gan bheith teoranta do na leanaí sin.  

Fiosróimid idirghabhálacha chun dul i ngleic le patrún 
an laghdaithe i rannpháirtíocht sna healaíona de 
réir mar a fhásann leanaí agus daoine óga aníos. 

Tacóimid le bealaí do dhaoine óga leanúint 
lena n-aistear sna healaíona go dtí go mbeidh 
siad fásta – cé acu ag fiosrú gairm sna 
healaíona nó ag leanúint de bheith ag baint 
sult as na healaíona ina gcuid am saor. 

103. Pleanáil spásúil agus dhéimeagrafach

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn?  

Déanfaimid infheistíocht in ealaíona leanaí agus 
daoine óga i ngach cathair agus i ngach contae. 
Déanfaimid é seo trínár gcomhpháirtíochtaí 
sna rialtais áitiúla; tionscnaimh amhail Oíche 
Chultúir agus Áiteanna Cruthaitheacha; chomh 
maith le hinfheistíocht dhíreach in ealaíontóirí 
agus in eagraíochtaí ar fud na hÉireann. 

Oibreoimid lenár gcomhpháirtithe in earnáil an 
oideachais chun a chinntiú go mbeidh rochtain 
ag leanaí agus ag daoine óga ar eispéiris ealaíon 
ardchaighdeáin mar chuid dá luathfhoghlaim agus dá 
luathchúram, dá mbunoideachas, dá meánoideachas, 
dá mbreisoideachas agus dá n-ardoideachas.  

Leanfaimid orainn ag tacú le hobair na Comhairle 
Náisiúnta Curaclaim agus Measúnachta i gcás 
inar cuí. Mar shampla, leanfaimid orainn ag tacú 
lena obair chun sonraíocht nua do dhrámaíocht, 
amharclannaíocht agus scannánaíocht na 
hArdteistiméireachta a thabhairt isteach; agus 
comhoibreoimid agus tabharfaimid comhairle 
i dtaobh forbairt curaclaim in oideachas sna 
healaíona agus i réimsí eile a gcuirtear feabhas 
orthu trí rannpháirtíocht sna healaíona.

Trínár n-infheistíochtaí agus trínár 
gcomhpháirtíochtaí, féachfaimid lena chinntiú go 
mbeidh níos mó leanaí agus daoine óga in ann a 
bheith rannpháirteach sna healaíona sa bhaile agus 
sa phobal i gcoitinne, i spásanna poiblí agus sa nádúr. 

Spreagfaimid na healaíontóirí agus na heagraíochtaí 
ealaíon ina ndéanaimid infheistíocht a rochtain 
agus a dtionchar a uasmhéadú trí chomhpháirtíocht 
a dhéanamh le suíomhanna oideachais agus le 
seirbhísí leanaí agus óige trína gcuirtear beartas 
poiblí maidir le leanaí agus daoine óga chun 
feidhme ar an leibhéal áitiúil agus náisiúnta.   

Déanfaimid machnamh ar thorthaí ónár scéim 
phíolótach nua Na hEalaíona sa Luathfhoghlaim agus 
leanfaimid orainn ag obair le comhpháirtithe chun 
príomhphrionsabail le bheith rannpháirteach sna 
healaíona sa luathfhoghlaim agus sa luathchúram 
a chur chun cinn de réir Aistear agus Síolta 
agus mar thaca leis an straitéis Na Chéad 5.

COTHROMAS 

Beidh dáileadh spásúil ár maoinithe d’ealaíona leanaí 
agus daoine óga fud fad na tíre cóir cothrom. 

EOLAS  

Forbrófar acmhainn náisiúnta inrochtana chun tacú le 
pleanáil spásúil agus dhéimeagrafach sna healaíona.   

COMHOIBRIÚ    

Beidh caidrimh níos láidre ann lenár 
gcomhpháirtithe san earnáil phoiblí i dtaobh 
rialachais, straitéise agus cur chun feidhme.  

SPÁSANNA    

Forbrófar spásanna bonneagair níos fearr 
d’ealaíontóirí, lena n-áirítear ealaíontóirí óga, 
i gcomhpháirtíocht leis an rialtas, leis an 
rialtas áitiúil agus le páirtithe leasmhara. 

113. Pleanáil spásúil agus dhéimeagrafach (continued)

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn?  

Leanfaimid orainn ag tacú le cónaitheachtaí in 
institiúidí ardoideachais a sholáthraíonn oiliúint 
tosaigh múinteoirí agus cáilíochtaí comhionanna 
sa luathfhoghlaim agus sa luathchúram.  

Leanfaimid orainn ag obair i gcomhpháirtíocht 
le heagraíochtaí oibre don óige chun rochtain 
leanaí agus daoine óga ar na healaíona 
taobh amuigh den scoil a fheabhsú.  

Leanfaimid orainn forbairt agus seachadadh 
Scoileanna Ildánacha/Creative Schools a threorú 
i gcomhpháirtíocht leis an Roinn Oideachais 
agus le comhpháirtithe rialtais eile.  

De réir mar a leanfaimid orainn ár dtacaíocht 
do chónaitheachtaí in institiúidí ardoideachais 
a athbhreithniú, déanfaimid machnamh faoin 
mbealach is fearr chun tacú le forbairt ghairmiúil 
tosaigh agus leantach ealaíontóirí, oideachasóirí 
agus gairmithe eile ar féidir leo ról lárnach a 
bheith acu sa chaoi a mbíonn eispéiris sna 
healaíona ag leanaí agus ag daoine óga. 

Féachfaimid lenár dtionchar a úsáid chun rochtain 
ar sholáthar ealaíon do leanaí agus do dhaoine 
óga taobh amuigh den scoil a leathnú, lena 
n-áirítear trí sholáthar ealaíon speisialaithe don 
óige i réimsí amhail sorcas, damhsa, ceol, scannán 
agus na meáin dhigiteacha. Leanfaimid orainn ag 
tacú le cleachtais ealaíon don óige atá dírithe ar 
an aoisghrúpa 10–24 agus fiosróimid deiseanna 
chun deiseanna cothroma a leathnú do leanaí atá 
níos óige le bheith rannpháirteach sna healaíona 
tar éis na scoile agus le linn an tsamhraidh. 

123. Pleanáil spásúil agus dhéimeagrafach (continued)

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn?  

Tríd an gclár Scoileanna Ildánacha, leanfaimid 
orainn ag freastal ar éagsúlacht mhór 
scoileanna agus suíomhanna, agus déanfaimid 
ár rannpháirtíocht le scoileanna i suíomhanna 
malartacha a fhorbairt a thuilleadh.

144. Infheistíocht   

An méid a leanfaimid orainn á dhéanamh  Na chéad rudaí eile a dhéanfaimid Céard a bheidh bainte amach againn? 

Leanfaimid orainn ag cinntiú, agus ag méadú nuair is 
féidir, na forála buiséadaí spriocdhírithe chun tacú le 
rannpháirtíocht leanaí agus daoine óga sna healaíona.  

Leanfaimid orainn de bheith rannpháirteach 
i gcomhpháirtíochtaí straitéiseacha agus i 
dtionscnaimh ar féidir leo cabhrú le leanaí a bheith 
rannpháirteach sna healaíona, agus ar féidir leo 
tionchar ár n-infheistíochtaí a uasmhéadú. 

Tacóimid le cláir le healaíontóirí agus le heagraíochtaí 
ealaíon a fhreastalaíonn ar leanaí agus ar 
dhaoine óga ina bpobail féin a sheachadadh.  

Ar fud ár n-infheistíochtaí ar fad, déanfaimid eispéiris 
ealaíon ardchaighdeáin agus na bealaí ar féidir 
leis na heispéiris seo tacú le caighdeán shaol na 
leanaí agus na ndaoine óga a chur chun cinn.

Cinnteoimid go léireoidh ár gcláir mhaoinithe, 
ár dtreoirlínte agus ár gcritéir mheasúnaithe ár 
mbeartas agus go dtacaíonn siad linn ár bhfís 
d’ealaíona leanaí agus daoine óga a bhaint amach.   

Féachfaimid lenár dtacaíocht a mhéadú do 
thionscnaimh ealaíon atá ábhartha agus inrochtana 
do leanaí agus do dhaoine óga in imthosca 
dúshlánacha, amhail iad siúd atá san ospidéal, 
gan dídean nó i soláthar díreach, ag iarraidh 
tearmainn ó chogadh nó easáitiú éigeantach 
eile, leanaí atá faoi mhíchumas nó leanaí le 
riachtanais bhreise, agus iad siúd atá buailte ag an 
mbochtaineacht nó ag cineálacha eile eisiata.  

Rachaimid i gcomhpháirtíocht le heagraíochtaí 
ábhartha – agus tabharfaimid tacaíocht d’ealaíontóirí 
agus d’eagraíochtaí ealaíon chun bheith ag obair i 
gcomhpháirtíocht le heagraíochtaí eile – d’fhonn cláir 
fhiúntacha a fhorbairt a chinnteoidh go dtabharfar 
tús áite do leanaí in imthosca dúshlánacha agus go 
dtacófar leo a bheith rannpháirteach sna healaíona.

INROCHTAINEACHT   

Beidh sé níos éasca ar iarratasóirí cur isteach ar 
mhaoiniú agus tuairisciú ar a gcuid oibre a dhéanamh. 

SOLÚBTHACHT   

Solúbthacht fheabhsaithe maidir leis an mbealach 
a ndéanaimid infheistíocht sna healaíona agus 
i rannpháirtíocht an phobail sna healaíona.  

AITHEANTAS   

Sonraí foilsithe agus insintí a léiríonn an luach ar 
leith a bhaineann le hinfheistíocht sna healaíona. 

154. Infheistíocht (continued)  

An méid a leanfaimid orainn á dhéanamh  Na chéad rudaí eile a dhéanfaimid Céard a bheidh bainte amach againn? 

Féachfaimid lenár n-infheistíocht i leanaí agus i 
ndaoine óga thar fhoirmeacha agus cleachtais 
ealaíne éagsúla, agus thar gach réimse dár 
gcuid oibre, a thomhas níos fearr lena chinntiú 
go mbeidh scála agus nádúr ár n-infheistíochta 
in ealaíona leanaí agus daoine óga cuí agus 
go léirítear a gcuid riachtanas leis sin.  

Fiosróimid an tionchar sóisialta níos leithne 
a bhaineann le hinfheistíocht in ealaíona 
leanaí agus daoine óga agus conas a nasctar 
í le creat folláine náisiúnta an Rialtais. 

De réir mar a athbhreithnímid ár gcláir mhaoinithe 
agus ár gcomhpháirtíochtaí, déanfaimid tuairimí 
leanaí agus daoine óga, chomh maith le tuairimí 
ealaíontóirí agus comhpháirtithe eile a lorg, 
lena chinntiú go bhfuil ár dtacaíochtaí do 
leanaí agus do dhaoine óga éifeachtach.



Plean na Comhairle Ealaíon maidir le healaíona do leanaí agus daoine óga 2023-2025The Arts Council | An Chomhairle Ealaíon

16

5
Grianghrafadóir: Andrew Downes



Plean na Comhairle Ealaíon maidir le healaíona do leanaí agus daoine óga 2023-2025The Arts Council | An Chomhairle Ealaíon

175. Cumas a fhorbairt       

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn? 

Tacóimid le healaíontóirí agus le heagraíochtaí 
ealaíon chun comhoibriú le daoine eile de réir 
mar a leanann siad orthu a n-eolas, a muinín 
agus a scileanna a fhorbairt chun tacú le 
rannpháirtíocht leanaí leis na healaíona. 

Tacóimid le healaíontóirí agus le heagraíochtaí ealaíon 
a n-eispéiris a roinnt le daoine eile ar féidir leo cabhrú 
le leanaí a bheith rannpháirteach sna healaíona. 

Leanfaimid orainn ár gcumas a fhorbairt le bheith 
ag éisteacht le leanaí agus le daoine óga, agus 
leanfaimid orainn ag gníomhú ar na léargais a 
bhaileofar trí thaighde agus trí chomhairliúchán. 

Leanfaimid orainn ag tacú le healaíontóirí agus 
le heagraíochtaí a róil agus a ndualgais i dtaobh 
cosaint leanaí a thuiscint, agus dul i mbun oiliúna a 
thacaíonn leo sábháilteacht agus leas gach linbh 
atá rannpháirteach sna healaíona a chinntiú. 

Cinnteoimid go mbeidh na hacmhainní cuí ag an 
gComhairle Ealaíon mar eagraíocht chun an beartas 
seo a chur i gcrích, le leithdháileadh foirne agus 
am comhairleach cuí, agus go gcuirfear oiliúint 
ábhartha ar fáil. Fostóimid níos mó daoine a 
bhfuil an saineolas ábhartha acu chun tacú lenár 
n-obair le agus do leanaí agus daoine óga. 

Cruthóimid níos mó deiseanna le haghaidh líonraithe 
agus chun dea-chleachtas a chomhroinnt thar earnáil 
na n-ealaíon agus le daoine eile ar féidir leo cabhrú 
le leanaí a bheith rannpháirteach sna healaíona.

Spreagfaimid níos mó ealaíontóirí agus eagraíochtaí 
ealaíne a gcumas a fhorbairt lena chinntiú go bhfuil 
spás, guth, lucht féachana agus tionchar ag leanaí 
agus daoine óga sna healaíona, agus go mbeidh 
deiseanna acu forbairt na n-ealaíon a mhúnlú.  

Tacóimid le níos mó ealaíontóirí agus eagraíochtaí 
ealaíon a gcumas a fhorbairt lena chinntiú go 
mbeidh timpeallacht shábháilte, ionchuimsitheach 
agus fháilteach ann do gach leanbh agus 
do gach duine óg; agus a bheith san airdeall 
ar chonstaicí in aghaidh rannpháirtíochta 
agus gníomhú chun dul i ngleic leo siúd.

ÉASCAÍOCHT 

Próisis iarratais níos éasca ar 
mhaoiniú agus ar thuairisciú.    

MUINÍN  

Muinín na hearnála ealaíon ina cumas chun 
oiriúnú agus athnuachan a dhéanamh.  

FREAGRÚLACHT  

Réitigh straitéiseacha agus thráthúla ar 
athruithe seachtracha agus deiseanna 
chun tacú le hearnáil na n-ealaíon.  

FEASACHT  

Níos mó infheictheachta do na healaíona 
agus tuiscint níos fearr ar a luach sainiúil 
agus ar an tábhacht a bhaineann leo. 

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn? 

Leanfaimid orainn ag tacú le heagraíochtaí a 
sholáthraíonn deiseanna ardchaighdeáin do 
dhaoine óga a scileanna thar réimse foirmeacha 
ealaíne nach bhfuil ar fáil go forleathan do 
leanaí agus do dhaoine óga ar scoil a fhorbairt, 
lena n-áirítear ailtireacht, sorcas, damhsa, 
amharclannaíocht, scannán agus beochan.    

Féachfaimid lena chinntiú go mbeidh ár dtacaíocht 
agus ár bhforbairt i dtaobh ealaíona leanaí agus 
daoine óga chun tosaigh agus ár mbeartas aeráide 
á cur i gcrích againn. Spreagfaimid ealaíontóirí agus 
eagraíochtaí a oibríonn le leanaí agus le daoine 
óga cleachtais láidre a fhorbairt sa réimse seo. 

Éistfimid le leanaí agus le daoine óga agus le 
páirtithe leasmhara eile agus ár gcláir mhaoinithe 
á n-athbhreithniú agus á n-athnuachan 
againn lena chinntiú go mbeidh ár bpróisis 
iarratais inrochtana d’éagsúlacht níos leithne 
d’iarratasóirí ar féidir leo tacú le rannpháirtíocht 
leanaí agus daoine óga sna healaíona. 

Féachfaimid le deiseanna a fheabhsú dóibh siúd 
idir 16 agus 24 d’aois ar mian leo a scileanna 
agus a dtaithí a fhorbairt go leibhéal ard, lena 
n-áirítear iad siúd ar mian leo gairm sna healaíona 
a fhorbairt dóibh féin; iad siúd ar mian leo 
leanúint de bheith rannpháirteach go gníomhach 
sna healaíona mar dhaoine fásta; agus iad 
siúd ar mian leo rannpháirtíocht a bpiaraí agus 
leanaí óga sna healaíona a bhaint amach. 

CAIDRIMH  

Comhpháirtíochtaí agus comhaontais atreisithe 
idir na healaíona agus an tsochaí i gcoitinne. 

CONAIRÍ  

Conairí níos cothroime do leanaí agus do 
dhaoine óga chun a scileanna sna healaíona 
a fhorbairt ionas gur féidir leo leas a bhaint 
as deiseanna breise agus leanúint ar a 
n-aistear sna healaíona mar dhaoine fásta.  

5. Cumas a fhorbairt (continued)     

An méid a leanfaimid orainn á dhéanamh Na chéad rudaí eile a dhéanfaimid Céard a bheidh bainte amach againn? 

Lenár bhFoireann Rince, reáchtálfaimid Lárionaid 
um Ardoiliúint Damhsa ar bhonn píolótach. Féachfar 
leo siúd le hinfhaighteacht ar shainoiliúint damhsa a 
fheabhsú, thar na seánraí, do dhaoine óga. Féachfar 
leis an scéim phíolótach seo bacainní airgeadais 
agus spásúla ar oiliúint damhsa a cheartú, a chuirfidh 
ar a cumas d’éagsúlacht níos leithne de dhaoine 
óga a scileanna a fhorbairt go leibhéal ard.   

Lenár bhFoireann Ceoil, oibreoimid i 
gcomhpháirtíocht le daoine eile chun fiosrú a 
dhéanamh ar bhealaí cothroma agus inacmhainne 
do leanaí agus do dhaoine óga as gach cúlra agus 
beag beann ar a gcuid acmhainne airgeadais a 
scileanna a fhorbairt chun ceol a sheinm agus a 
chur i láthair, lena n-áirítear deiseanna chun an 
caighdeán atá riachtanach le bheith in ann seinm 
le Ceolfhoireann Náisiúnta Óige na hÉireann 
agus le grúpaí ensemble a bhaint amach. 

5. Cumas a fhorbairt (continued)     

